Калеснікава Лідзія Аляксандраўна
“Хто не ведае сваёй гісторыі - сябе губляе,”- словы класіка літаратуры У.Караткевіча можна ўзяць эпіграфам да любога ўрока гісторыі. Але вучням Зэльвенскай школы такая перспектыва не пагражала, таму што ў іх гісторыю выкладала вельмі эрудзіраваная, начытаная, патрабавальная да сябе і іншых настаўніца Калеснікава Лідзія Аляксандраўна. Хаця ў свой час яна марыла стаць перакладчыцай і аб’ехаць увесь свет, пад уплывам бацькоў-настаўнікаў (бацька, Аляксандр Дзмітрыевіч, быў настаўнікам геаграфіі, маці, Ніна Васільеўна, выкладала гісторыю) па сямейнай традыцыі паступіла на гістарычны факультэт Магілёўскага педінстытута, а пасля яго заканчэння па размеркаванню працавала ў Галынкаўскай сярэдняй школе. Пасля на 2 гады лёс закінуў Лідзію Аляксандраўну ў Кіргізію, дзе  яна таксама працавла настаўніцай. Але вельмі ж цягнула на радзіму, і яна вырашыла вярнуцца.Адразу пасля вяртання  некторы час працавала метадыстам у Доме піянераў і марыла аб працы ў школе. З пачатку 70-х гг. і да выхаду на пенсію Лідзія Аляксандраўна працавала ў нашай школе,якой у агульнай колькасці аддала 34 гады сваёй педагагічнай дзейнасці.

